დანართი 4		annex 4
ტექნიკური წყლის ოპერირება და სხვა დამატებითი მომსახურებები / Technical water service and other additional services
	1. ტექნიკური წყლის ოპერირება და სასმელი წყლის დისტრიბუცია

1.1. ტექნიკური წყლის ოპერირება და სასმელი წყლის დისტრიბუცია უნდა განხორციელდეს ყოველდღიურად, 24 საათის განმავლობაში.

1.2. „შემსრულებელს“ ევალება თვის განმავლობაში ტექნიკური წყლის ოპერირება და სასმელი წყლის დისტრიბუციის უზრუნველყოფა.

1.3. ქარხნის სატუმბო სადგურის მომსახურება, რომელიც მდებარეობს ქარხნიდან 
დაახლოებით 200 მეტრში. მომსახურებაში იგულისხმება:

· წყლის მიწოდების სისტემების კონტროლი;
· წყლის სატუმბო სადგურის, წყლის სატუმბო აგრეგატების, მილსადენებისა და დამხმარე სისტემების გამართულ მუშაობა;
· წყლის უწყვეტი მიწოდების უზრუნველყოფა სხვადასხვა დანიშნულების ობიექტებში — მათ შორის, საამქროებში, საწარმოო უბნებში, აბანოებში და სხვა სტრატეგიულ წერტილებში;
· წყლის დისტრიბუციის სისტემების (ტუმბო, ძრავები და სხვა) პარამეტრების გამართულობის პერიოდული მონიტორინგი წინასწარ განსაზღვრული გრაფიკის მკაცი დაცვით (11:00; 19:00;  06:00 საათზე);
· წნევის მაჩვენებლები;
· გავლის სიჩქარე (m³/h);
· ამძრავებისა და ძრავის ტემპერატურა;
· წყლის დონე მარის არხში, რეზერვუარებსა და ავზებში.
· სატუმბო სადგურში და სხვა წერტილებზე არსებული ელექტროძრავიანი ტუმბოების, ვენტილების, ავტომატური და ნახევრადავტომატური მოწყობილობების მართვა წინასწარ განსაზღვრული გრაფიკისა და მოთხოვნის შესაბამისად;
· შიდა მილსადენებზე გამავალ წყლის ნაკადის გადანაწილება, საჭიროების მიხედვით დისტრიბუციის სქემების შესაბამისად;
· ჰიდრავლიკური და მექანიკური წერტილების რეგულირება, საიდანაც წყალი მიეწოდება სხვადასხვა ზონას;
· დამხმარე გამანაწილებელი ვენტილების, რეგულატორების და ფილტრების მართვა;
· წყლის მიწოდების წნევის რეგულირება და კონტროლი ქსელის მთელ მაშტაბზე;
· სისუფთავის კონტროლი და საჭიროების შემთხვევაში მათი გაწმენდა/შეცვლა;
· სისტემის გადართვა სხვადასხვა წყაროებზე ან ავარიული წყლის ავზებზე საჭიროებისამებრ.
· წყლის მიწოდება ობიექტებზე, კერძოდ:
· საწარმოო საამქროებში — მათ შორის კონდიცირების, გაგრილების და ტექნოლოგიური პროცესების უზრუნველსაყოფად;
· აბანოებში — როგორც ცივი, ისე ცხელი წყლის რეგულარული და სტაბილური მიწოდება;
· სასაწყობე, ლაბორატორიულ და დამხმარე შენობებში;
· ქარხნის ადმინისტრაციულ, თუ დამხმარე შენობა-ნაგებობებში.
· წყლის მიწოდების ობიექტების (საწარმოო საამქროები, საზოგადოებრივი კვების ობიექტები, აბანოები, სასაწყობე, ლაბორატორიული, თუ დამხმარე შენობები, საპირფარეშოები, ქარხნის ადმინისტრაციული კორპუსი, პალეტაიზერის უბანი, ბეტონის კვანძი, კლინკერის საწარმოს სალექარი, ტექნიკური წყლის აუზები, დაფქვისა და ნახშირის საამქრო, რეალიზაცია, სასწორები, და სხვა შენობა-ნაგებობები, რომლებშიც მუშაობენ დასაქმებულნი და სხვა პირები) 14:00 სთ-დან 16:00 სთ-მდე შემოვლა, კონტროლი და ხაზზე არსებული პრობლემების გამოვლენის შემთხვევაში ქარხნის ადმინისტრაციის ინფორმიარება;
· ვენტილებისა და ონკანების მუშაობის შემოწმება, გაუმართავი ნაწილის შეცვლის მოთხოვნის ინიცირება;
· მწყობრიდან გამოსული აღჭურვილობის, მოწყობილობებისა და სისტემის დროულ გამოვლენა და რეაგირება;
· ტექნიკური შეკეთებების ან რეგულირებების (მაგ. სადებების შეცვლა, ჰერმეტულობის გაკონტროლება) დამოუკიდებლად შესრულება ინსტრუქციის ფარგლებში;
· წყლის ნაკადების, წნევის და ტემპერატურს შმოწმება მილებში, ონკანებში და სადგურებში;
· ტენების გაწმენდის ინიცირება და ინფორმირება;
· დისტრიბუციის სისტემის სხვადასხვა მონაკვეთების ფუნქციონირებისთვის ტუმბებისა და სხვა მოწყობილობების სწორად მუშაობის უზრუნველყოფა.

1.4. ქარხნის ტერიტორიაზე არსებული სატუმბო სადგურის მომსახურება, რაც მოიცავს:

· სისუფთავის უზრუნველყოფას;
· სარეზერვო რეზერვუარში წყლის დონის შენარჩუნებას;
· მანქანა-დანადგარების ოპერირებას;
· დაზიანების შემთხვევაში ადმინისტრაციისთვის დროული ინფორმაციის მიწოდებას;
· მარის არხიდან წყლის შემწოვი მილის გარშემო არსებული მონაკვეთის გაწმენდას, არხში წყლის დონის დაწევის შემთხვევაში.

1.5. საერთო საქარხნო აბანოს წყლით მომარაგება, რაც გულისხმობს ცივი და ცხელი წყლის ოპერირებას, დაზიანების შემთხვევაში ადმინისტრაციის დროულ ინფორმირებას და სარემონტო და სანტექნიკური სამუშაოების შესრულებას კომპანია „ჰაიდელბერგცემენტ ჯორჯიას“ ზეინკალ-შემკეთებელთან ერთად.
________________________________________
2. ზოგადი სანტექნიკური სამუშაოები

2.1. „შემსრულებელს“ ევალება სანტექნიკური სამუშაოების შესრულება 24/7 რეჟიმში.

· წყალმომარაგების სისტემების მონიტორინგს, ექსპლუატაციას და გამართულობის უზრუნველყოფას;
· ავარიული შემთხვევების დროს დაუყოვნებლივ რეაგირებას (მილის გაბზარვა, წყლის გაჟონვა, დატბორვა, წნევის დაკარგვა და სხვა);

· ონკანების, სიფონების, შემრევების, შხაპის სისტემების, სარქველების, რეზერვუარებისა და სხვა სანტექნიკური მოწყობილობების შეკეთებას ან შეცვლას;
· საკანალიზაციო სისტემების გამართულ მუშაობას, მათ შორის მილების გაწმენდას, გახსნას და პრევენციულ მომსახურებას;
· ცხელი წყლის სისტემების (ბოილერები, ტუმბოები, ცირკულაცია) გამართულობას;
· სარემონტო და სანტექნიკური სამუშაოების შესრულებას როგორც ადმინისტრაციულ, ისე საწარმოო და დამხმარე შენობა-ნაგებობებში;
· სანტექნიკური ავარიების შესახებ ადმინისტრაციის დროულ ინფორმირებას და შესაბამისი ღონისძიებების გატარებას.

2.2 ქარხნის ადმინისტრაციულ და დამხმარე შენობა-ნაგებობებში საკანალიზაციო არხების (მილების) გაწმენდა.

· შიდა საკანალიზაციო მილების, სიფონების, ტრაპების, კოლექტორებისა და შემაერთებელი არხების გაწმენდას;
· ცხიმის, ნალექის, ნარჩენების, ქვიშისა და სხვა დაბინძურებების მოცილებას;
· მექანიკური, ჰიდროდინამიკური ან ქიმიური მეთოდებით გაწმენდას;
· მილებში დაგუბების, ბლოკირების და სუნის წარმოშობის პრევენციასა და ლიკვიდაციას;
· ავარიული გადავსების და წყლის უკუქცევის თავიდან აცილებას;
· საკანალიზაციო სისტემის გამართულობის აღდგენასა და შენარჩუნებას;
· საჭიროების შემთხვევაში გაწმენდითი სამუშაოების შემდგომ სისტემის ტესტირებას.

2.3. ქარხნის შენობა-ნაგებობებში არსებული სანტექნიკის (ონკანები, საშხაპე სისტემები) გამართვა და მომსახურება დამკვეთის მიერ მოწოდებული სახარჯი მასალებით.
· ონკანების, საშხაპე სისტემების, სარქველების, სიფონებისა და დანადგარების სრული გამართულობის უზრუნველყოფა;
· დაშლილი ან დაზიანებული ნაწილების შეცვლა ან რეგულირება, რომლებიც საჭიროებს სარემონტო-სანტექნიკურ ჩარევას;
· ცივი და ცხელი წყლის სისტემების მონიტორინგი, ავარიული მდგომარეობის დროული აღმოფხვრა;
· სარემონტო სამუშაოები ავარიისა თუ გამართულობის პრობლემის დროს;
· გამართული ფუნქციონირების უზრუნველყოფა ადმინისტრაციულ, დამხმარე და სველ წერტილების ტერიტორიაზე; სისტემის შემოწმება და ტესტირება მომსახურების შემდეგ.
____________________________________
3. სასაწყობე, სხვა სამუშაოები და მოთხოვნები

3.1. ქარხნის ტერიტორიაზე, მატერიალურ საწყობში მიღებული მცირე ტვირთების ჩამოტვირთვა და განლაგება მითითებულ ტერიტორიაზე. აღნიშნული შეიძლება მოიცავდეს უსაფრთხოების ტანსაცმელს, მცირე ელექტრო საქონელს, ეზოს მოვლის ინვენტარს და სხვა მსგავს ნივთებს.

3.2. თანამშრომლის ოთახის მონაცვლეობის ან ახალი ოთახის მინიჭების შემთხვევაში, ინვენტარის გადაადგილება ოთახებს შორის და შესაბამის ოთახში განლაგება.

3.3. ქარხნის მენეჯერის მოთხოვნით, დამატებით ყოველთვიურად არაუმეტეს 1 000 (ათასი) ლარის ღირებულების საყოფაცხოვრებო პროდუქციისა და მასალების შეძენა, დღგ-ს გარეშე.

3.4. „შემსრულებელი“ ვალდებულია დალაგება-დასუფთავებისთვის საჭირო სახარჯი მასალების შეძენა უზრუნველყოს საკუთარი ხარჯებით, მათ შორის, მაგრამ არ შემოიფარგლება შემდეგით:

· გარე ტერიტორიის დასაგველად განკუთვნილი ეზოს ცოცხები;
· სველი წერტილებისთვის განკუთვნილი ქაღალდის ხელსახოცების დისპენსერები;
· სველი წერტილებისთვის განკუთვნილი აეროზოლები (ჰაერის გამაგრილებლები/დეზოდორანტები);
· სველი წერტილებისთვის განკუთვნილი ჩამრეცხი სისტემების ჯაგრისები;
· სველი წერტილებისთვის განკუთვნილი ხელის დასაბანი სითხეები (საპნები/დეზინფექტანტები);
· ადმინისტრაციული და დამხმარე შენობა-ნაგებობებისთვის დასალაგებლად განკუთვნილი ქიმიური და საყოფაცხოვრებო სითხეები;
· „შემსრულებელი“ ვალდებულია შემოიტანოს და გამოიყენოს მხოლოდ შესაბამისი სერტიფიკატის მქონე (სერთიფიცირებული) ქიმიური საშუალებები, რომელთაც გააჩნიათ მწარმოებლის მიერ გაცემული უსაფრთხოების სერტიფიკატი (MSDS/SDS).
· სველ წერტილებში ყოველთვიურად 120 000 (ას ოციათასი) ცალი ქაღალდის ხელსახოცის უზრუნველყოფა.


3.5 საამქროებში დასაქმებულთა მიმაგრება ორშაბათიდან პარასკევის ჩათვლით, კერძოდ:

· დაფქვისა და ნახშირის საამქრო – 2 თანამშრომელი;
· კლინკერის წარმოება – 4 თანამშრომელი;
· პალეტაიზერის უბანი – 2 თანამშრომელი;
· დამატებით, მობილური 4-კაციანი ჯგუფი.

4. ხელსაწყოები და უსაფრთხოება

4.1. „შემსრულებელი“ ვალდებულია უზრუნველყოს სამუშაოების შესრულებისათვის გამოყენებული ყველა ხელსაწყოს, მოწყობილობისა და ინვენტარის შეძენა საკუთარი ხარჯით.

5. სამღებრო სამუშაოები

· ბორდიურების შეღებვა წელიწადში ერთხელ, დამკვეთის მიერ მოწოდებული მასალებით;
· საპარკინგე სივრცეების დახაზვა წელიწადში ორჯერ, დამკვეთის მიერ მოწოდებული მასალებით.

6. სადურგლო და მცირე სარემონტო სამუშაოები

,,შემსრულებელი“ ვალდებულია უზრუნველყოს სადურგლო და მცირე სარემონტო სამუშაოების შესრულება, რაც მოიცავს, მაგრამ არ შემოიფარგლება, ქარხნის ადმინისტრაციულ და დამხმარე შენობა-ნაგებობებში არსებული:

· კარებების სახელურების, გულკანების, საკეტებისა და დამხმარე მექანიზმების შეკეთებას, შეცვლასა და რეგულირებას;
· ხის და ხის შემცველი კონსტრუქციების მცირე აღდგენით სამუშაოებს;
· სხვა ანალოგიურ მცირე სარემონტო სამუშაოებს, რომლებიც აუცილებელია კარებებისა და შესაბამისი ელემენტების გამართულ და უსაფრთხო ფუნქციონირებისთვის.





	შპს ქართული ცემენტი
	-------------------------------------------------


	
_____________________________
	
____________________________

	
_____________________________
	



